
1 Synod Executive Committee (SEC) vawi 320-na an \hu
September 23 & 24, 2026 chhung hian Synod Executive Committee (SEC) vawi 320-na chu J.M.
Lloyd Hall, Synod Office-ah an \hu.
|hut khawm hi Rev. John Raldosanga, Synod Moderator-in a kaihruai a, Rev. B. Zohmangaiha, Synod
Secretary-in report a pe a, Rev. Dr. K. Lallawmzuala, Finance Officer-in report a pe bawk.
Secretary report-ah hian Government Aizawl College Building, Sawrkar hotute nen inhlan fel a nih thu
te, Calcutta Mission Field-a kan rawngbawlnain harsatna a tawh chungchang te, Mizoram House,
Vellore enkawl dan chungchanga Mizoram Sawrkar leh Mizoram Presbyterian Kohhran inremna thuthlung
ziah thar a nih thu te, Trust Department enkawl Building hrang hrang sak mek dinhmun te, Jordan
Centre, Se\hawna thawk tur lak thar a nih thu te, MSSU-in kaikim chawimawina a siam thar Pi Zaii
Medal 'Gold' chu a hmasa ber atan Pu Lalngaihzuala, Hlimen hnenah hlan anih thu te, Kristian hla bu
thar hlan a nih thu te, Silchar-a Synod Transit Accomodation thar hawn a nih thu te leh Synod Relief
Fund pek dan hrang hrang te tarlan a ni.
Tun \umah hian thurel tura chhawpchhuah 60 a awm a, chung zingah chuan Synod Service Rules &
Recruitment Rules en\hat chungchang te, Synod Press kalpui zel dan tur chungchang te, Synod Music
School tih len dan tur ruahmanna te, PES \ha zawka kalpui dan tur ruahmanna te, Synod Prison
Ministry leh Sawrkar thawh hona chungchang te, Leitan Motor inher a\anga Synod Hospital panna
kawng zauh chungchang te, Synod Partnership Dan En\hatna te leh Mizoram Christian University din
rawtna chungchang te a tel a ni.

1 Council of Churches in Mizoram (CCM) Executive Committee vawi 6-na
September 17, 2026 (Ningani) khan JM Llyod Hall, Synod Office-ah Council of Churches in Mizoram
(CCM) Executive Committee neih a ni. Meeting hi Rev. Dr. R. Lalbiakliana, President, CCM-in a
kaihruai a. Secretary-in report a pe.
Report-ah hian CCM hi Income Tax dân hnuaia Section 12A-a a in-register loh chuan tax pek ziah a ngai
dawn a. Chutianga in-register tur chuan Religious Charitable Trust anga tih \ha bera hriat a nih avangin
Trust Deed chu Chartered Accountant kaihhruainain siam fel a ni. Sawrkar-ah registered a nih tawh thu
te, Board of Trustees-ah hian mi 3 a\anga 51 awm theih a nih thute report ngaihthlak a ni a. Working
Committee chuan CCM aiawha Board of Trustees atân mi 5 chu tâwkin a hria a, mi panga a ruat ta a,
chûngte chu - (1) Rev. Dr. Lalhmangaiha (General Secretary), (2) Upa R. Lalmalsawma, (3) Rev. Dr. C.
Lalhungliana, (4) Rev. Dr. K. Lallawmzuala, (5) Macha Vabeiha Hlychho. Heng Board of Trustees-te
hian kut zungpui nemin, thlalak nen Revenue Department Office-ah registration an tih fel tawh thu te
tarlan a ni.
Tun \um meeting-a an thurel tlangpuite chu - Service Rules chungchangte, ruihhlo do kawnga hmalak dan
tur te, CCM-WA leh CCM-YA din chungchang te, Vande Materam chungchang te, ram zawn chungchang
te, membership dilna te, committee member ruat dan tur te a ni.
October 15, 2026 (Ningani) zan hian Dawrpui Kohhran Biak Inah 'Fakna Kutpui' nei turin ruahmanna
siam a ni a. Hei hi CCM Working Committee chuan a lo pawm tawh a ni.

1 Praise On 2026
Synod Information & Publicity (Synfo) leh Central K|P \angkawpin an buatsaih Praise On 2026 Mal
zai intihsiak Second Round chu September 21-25, 2026 chhung hian Synfo Studio, Synod Office-ah
neih a ni a, Second Round-ah hian mi 150 in intihsiakna an nei a ni.
Second round result hi September 25, 2026 (Zirtawpni) zanah puan a ni ang a, mi 150 a\angin mi 50
thlan chhuah an ni ang a, Top 50 te hian October 21-23, 2026 chhungin Synfo Studio-ah zan lamah
intihsiakna an nei ang a, Music track hmangin intihsiak a ni ang. Top 50 a\angin Top 10 thlan a ni ang
a, Top 10 te hian November 19&20, 2026 zanah Live Instrument hmangin YRC, Falkland-ah intihsiakna
an nei leh ang a, intihsiak zawhah Result puanna leh kharna neih zui nghal a ni ang.

1 Kohhran Ni pawimawh - Nu leh Pa Ni leh Kristian Chhungkaw Ni
September 27, 2026 (Pathianni) hi Special programme ‘Nu leh Pa Ni leh Kristian Chhungkaw Ni’ a ni
a, chawhnu leh zanah hman a ni ang a, chawhnuah 'Nu leh Pa malsawmna dawn' tih thupui zir a ni ang
a, zanah ‘Kristian Chhungkaw Ni’ programme hman a ni ang a, 'Pathianin chhungkua chhandam a duh'
tih thupui zir ho a ni ang.
Beihrual programme hi September 1 a\angin hman \an a ni a, Beihrual chhung hian Ramthar Hapta leh
Kristian Chhungkaw Hapta bakah Nilai Thupui kal zel chhunzawmna leh Pathian fak hla sak chungchang
zir a ni.
Kum 2000 Synod Inkhawmpui chuan September Pathianni hnuhnung ber hi Kristian Chhungkaw Ni
atan hman ni se, a tih angin kum 2002 a\angin hman \an a ni a. Kum 2011 Synod Inkhawmpui chuan
Nu leh Pa Ni hman a rel leh a. Kan kohhran hian ni pawimawh kan neih tam deuh tak avangin ni khata
hman mai \ha tih a ni a, chumi ang chuan kum 2013 a\angin Kristian Chhungkaw Ni leh Nu leh Pa Ni
chu Pathianni \um khatah hman a ni ta a ni.

1 Trust
September 21, 2026 (Thawh\anni) khan Bukpui Pastor Quarters en felin Pu Lalramenga Royte, JE a kal.

1 Finance
September 26-27, 2026 chhung hian Thenzawl Vengthlang Bialah Account Training leh Finance
Campaign nei turin campaigner-te, Upa R. Lalbiakdika, Synod Office, Upa PC Vanlalrova, Upa
Lalsiammawia Pachuau leh Upa PL Chhuanthanga te an kal ang.

1 Synod Relief Fund
Tun hnaia harsatna hrang hrang tawkte hnenah Synod Relief Fund a\angin hetiang hian chhawmdawlna
pek a ni.
S.No Khua/Veng Pek chhan Chhungkaw zat Pek zat
1. Tuirial Damlo 5 ` 50,000/-
2. East Phaileng Damlo 2 ` 20,000/-
3. Kelkang Bial Damlo 2 ` 20,000/-
4. Sihfa Damlo 1 ` 10,000/-
5. Rangvamual Damlo 1 ` 10,000/-

Belh khawm ` 1,10,000/-
August 2026 thla chhunga harsatna hrang hrang tawkte hnena Synod Relief Fund a\anga
chhawmdawlna sem zat chu ` 11,49,000/- a ni.

1 FM Zoawi - Aizawl & Lunglei : Hruaina Eng Radio Programme
September 25, 2026 (Zirtawpni) @ 7:30 p.m. :
Solo : B. Lalremtluangi - I hming ropui
Zaipawl : Kahrawt Bial Zaipawl - Chanchin |ha
Thusawi : Tv. Lalrinchhana (Councellor Synod Campus Ministry) - Siam\hat Kohhran
Solo : Jeniffer Lalremruati - Chanchin |ha mitin tan
Zaipawl : Darlawn Bial Zaipawl - Thlarau thianghlim

1 Hruaina Eng TV Programme
24.9.2026 (Ningani) 08:30 pm : Thupui zir bing
25.9.2026 (Zirtawpni) 05:00 pm : Kristian Naupang Pual
26.9.2026 (Inrinni) 05:30 pm : Puitling Sunday School Zirlai
27.9.2026 (Pathianni) 07:00 am : Kristian Chhungkaw Ni Thuchah - Upa C. Lalduhawma
29.9.2026 (Thawhlehni) 06:00 pm : Nilai zan thupui

08:30 pm : Kohhran Chanchin - Vaivakawn Vengthlang Kohhran

1 Moderator leh Executive Secretary-te Programme :
Rev. John Raldosanga, Moderator Programme:
Sept. 25-28, 2026 Tangphai Synod hawn - Manipur
Sept. 28, 2026 Champhai Bethel Kohhran (Zan)
Oct. 1, 2026 Education BEC
Oct. 2, 2026 Masihi Sangati Convention

Rev. Dr. V.L. Luaia Hranleh, Senior Executive Secretary Programme:
Sept. 25-28, 2026 Tangphai Synod hawn - Manipur
Oct. 1, 2026 Recruitment Rules En\hatu Committee

Rev. Dr. K. Lallawmzuala, Executive Secretary Programme:
Sept. 25, 2026 Central Kohhran Hmeichhe Committee
Sept. 26-27, 2026 Ramhlun Sport Complex Kohhran
Sept. 28, 2026 Nursing College Managing Committee
Sept. 29, 2026 Synod Financial Rules En\hatu Committee
Sept. 30, 2026 Hospital BEC
Oct. 1, 2026 Women Centre Managing Committee

Rev. Dr. Rosiamliana Tochhawng, Executive Secretary Programme:
Sept. 25-28, 2026 Tangphai Synod hawn - Manipur
Sept. 29, 2026 Central K|P Committee
Sept. 30, 2026 Ramthar Hostel Committee leh Cachar Tlangram Committee
Oct. 1, 2026 Education BEC
Oct. 2-3, 2026 Masihi Sangati Convention

RAWNGBAWL HNA RUAK DIL THEIH

A hnuaia tarlan rawngbawl hna hi Mizoram Presbyterian Kohhran hnuaiah a ruak a. Mizoram Presbyterian
Kohhran mi, rawngbawl tura Pathian kohna hria, kum 18-35 inkar, November 5, 2026-a kum 35 la
pumhlum lo, zuk leh hmuam leh ruih theih thila fihlim tan dil theih a ni. Dilna Form hi Synod Service
Board Office, Aizawl leh Synod Office, Lunglei a\angin lak theih a ni ang a; Synod Service Board
Office, Aizawl-ah theh luh tur a ni. Dilna form man Rs. 20/- a ni a, dilna form-ah hriat tur pawimawh
tarlan a ni. Hna hming : OFFICE ASSISTANT  (Contract), Post - 6

Thiamna : HSLC of any recognised Board
Hlawh : Synod hnuaia Office Assistant (contract) te hlawh

# Dilna form hi September 8, 2026 (Thawhlehni) a\angin lak theih a ni ang.
# Dilna hi October 6, 2026 (Thawhlehni) dar 2:00 p.m. thleng theh luh theih a ni ang.
# Written test neih hun  - October 20, 2026 (Thawhlehni) Dar 10:30 a.m.
# Written Test neihna hmun tur chu la inhriattir leh a ni ang.
# Interview hun - November 5, 2026 (Ningani) Dar 10:30 a.m.

Sd/-
 (Rev. Dr. V.L. Luaia Hranleh)

    Secretary
      Synod Service Board

